
Sastanak političkih direktora vijeća za provedbu mira

Politički direktori Vijeća za provedbu mira će se sutra i u
četvrtak sastati u Sarajevu. Ovaj sastanak dolazi odmah nakon
što je Europska komisija objavila svoju privremenu ocjenu o
napretku BiH u ispunjavanju uvjeta iz Studije izvodljivosti.
Proces  integracije  u  Europu  kao  i  napredak  BiH  prema
Parnerstvu  za  mir  će  biti  ključne  teme  ovoga  sastanka.

Na sastanku Vijeća za provedbu mirovnog sporazuma održanog u
decembru prošle godine u Briselu, vlasti BiH su se obavezale
da će provesti ambiciozan program ekonomskih, političkih i
administrativnih reformi. Napredak u ispunjavanju ovih obaveza
je  bio  polovičan.  Parlament  BiH  je  usvojio  Zakon  o
obavještajnoj službi i nadležnosti su prenesene na državu kako
bi se omogućilo uspostavljanje jedinstvenog Visokog sudskog i
tužilačkog vijeća na nivou BiH. Ali provođenje mnogih drugih
ključnih reformi je ugroženo kao rezultat dolaska u politički
ćorsokak. Napredak u reformama koji će BiH postići u dolazećim
sedmicama i mjesecima će odrediti i šanse BiH za članstvo u
Partnerstvu za mir i započinjanje pregovora o stabilizaciji i
pridruživanju sa Europskom unijom ove godine. Pored ovoga, ako
reforme ne budu ubrzane BiH rizikuje da izgubi stotine miliona
KM pomoći od međunarodnih financijskih institucija.

Na  sjednici  u  četvrtak  ujutro,  predstavnici  bh.  vlasti,
predvođene predsjedavajućim Vijeća ministara Adnanom Terzićem,
predstavit će strategiju za ubrzavanje reformi.

Fotografi i kamermani će moći zabilježiti početak sjednice
Vijeća za provedbu mira, sutra u 17.30 sati u zgradi OHR-a.

Pored toga, fotografi i kamermani će moći zabilježiti nastavak
zasjedanja u četvrtak, 1. aprila 2004. godine  u 9 sati u
zgradi OHR-a.

Kreditni rejting BiH 

Jučerašnja objava Moody-a da je BiH dodijelila B3 kreditni
rejting predstavlja značajan korak naprijed ka uključenju BiH
u međunarodnu finacijsku zajednicu i privlačenju investicija
koje stvaraju nova radna mjesta. Dugoročno, to će značiti
bolji pristup bankarskim kreditima za financiranje ekonomskog
razvoja  i  poboljšanja  usluga  za  građane.  Odluka  Moody-a
odražava napredak koji je BiH postigla na polju ekonomskih i
drugih reformi u proteklim godinama.

U Moody-u kažu kako su BiH dali ovaj kreditni rejting zbog
toga što BiH ima pouzdanu valutu i preduzela je neophodne
zakonske korake da uspostavi nezavisnu upravu za oporezivanje
koja će upravljati prihodima od carina i PDV-a. B3 kreditnu
rejting može biti poboljšan u roku od šest mjeseci do godinu i
pol ako bude učinjen dalji napredak u provedbi ekonomskih
reformi.

Važno je istaći da je Moody naveo nizak kvalitet statističkih
podataka u BiH kao razlog zašto u početku BiH nije dat veći
kreditni rejting – koji bi omogućio pristup kreditima po nižim
kamatnim stopama.

Ovo je pitanje koje bi brzo moglo biti riješeno ukoliko bi se
vlasti fokusirale na njega. Zakon koji je uspostavio državnu
agenciju za statistiku je donesen 2002. godine ali Vijeće
ministara  još  uvijek  nije  imenovalo  direktora  Agencije,  a
Agencija mora još i da izradi plan rada.

Bez adekvatne statistike, a Moody ističe posebno i nepouzdane
GDP cifre, država se ne može nadati uspješnom nadmetanju za
investicije  i  raspored  resursa  na  pravedan  i  produktivan
način.



Rejting koji je procijenio Moody treba pozdraviti. Ali s druge
strane, neuspjeh vlasti da uspostave važnu agenciju koja bi
pomogla u podizanju životnog standarda u BiH izaziva duboko
nezadovoljstvo.  


